
Utarbeiding av tiltaksplan for Helse2035 
             
 
Bakgrunn 
Verksemdstrategien, Helse2035 er vedteken. Tilbakemeldingane har vore positive, og 
arbeidet med tilhøyrande tiltaksplan vil gå føre seg utover hausten.  
 

Tiltaksplanen skildrar regionale tiltak som skal bidra til gjennomføring av strategien. Dei 
regionale tiltaka skal ha ei overordna innretting, binda saman, og byggje opp om den 
lokale gjennomføringa av strategien. Regionalt samarbeid, felles system og utgreiingar 
og andre tiltak for å sikre heilskaplege tenester i regionen, er derfor prioriterte. 

 
Struktur 
Tiltaksplanen må sjåast i samanheng med eksisterande nasjonale og regionale program. 
Helseføretaka sine eigne strategi- og utviklingsplanar vil bidra til ytterlegare 
operasjonalisering av strategien på HF-nivå (sjå figur under).  
 
 

 
 
Tiltaka er delt inn i forhold til strategien sine hovudtema, og har ei inndeling i 
tidsperiodar der dei fire første åra av strategien er beskrivne konkret. Dei påfølgjande 

fireårsperiodane blir ikkje beskrivne på tiltaksnivå, men strategi og tiltak peikar i en 
tydelig retning. Tiltaksplanen må difor reviderast og konkretiserast i strategiperioden.   
 

 
 
Tiltaksplanen inneheld eit avgrensa tal tiltak. Dei kjem i tillegg til, og byggjer vidare på, 
eksisterande prosjekt og program. Tiltaka er summert opp i forhold til strategien sine 4 
hovudområde (sjå døme under). I tillegg er kvert tiltak beskrivne på ei eiga side. Kvart 
enkelt tiltak er skildra slik at informasjon om aktuelle mål, tiltaksområde, eksisterande 
satsingar og planar, involverte aktørar, avhengnader til andre tiltak og tidsperspektivet 
kjem fram. Sjå døme under og vedlegg for alle tiltaka.  

Forankringsprosess 
 
Vi ynskjer ein prosess der eit tidleg utkast til tiltaksplanen vert diskutert i helseføretaka 
og inviterer med dette helseføretaka og tillitsvalde til å kome med innspel.  
Temaområda er vedtekne i strategien, så det vi først og fremst er ute etter, er 
konkretiseringar av desse, kva tid i perioden dei ulike tiltaka bør fasast inn, og kva 
avhengigheiter de ser mellom tema, som spelar inn på rekkefølga i gjennomføringa. 
 
For å sikre målretta innspel og kommentarar ber vi særleg om innspel knytt til følgjande 
område: 
 Planlagt rekkefølgje på gjennomføring av tiltaka 
 Avhengnader mellom tiltaka (påverkar tidspunkt for gjennomføring) 
 Tidspunkt for gjennomføring 
 Eventuelle andre kommentarar 
 
Innspela vil bli samanstilt med andre moment som kom i strategiprosessen før eit 
forslag vert lagt fram for styret i Helse Vest RHF.   
 
 
Tidsplan 
Med grunnlag i møteplan for styringsgruppe og styremøte foreslår vi følgjande tidsplan:  

Vi ser lagt desse hovudstega i prosessen: 

 Diskusjon i HFa, tillitsvalde og brukarutval: September - Oktober 
 Direktørmøte/ styringsgruppa 6.11.17  
 Styrebehandling av tiltaksplan i RHF-styret 14.12.17 

 
 
Frist i føretaka 
 
Vi ber om at kommentarar og innspel til tiltaksplanen vert gitt seinast innan mandag 
16.oktober 2017.  


